
Pou Piblikasyon Imedyat: 17 me 2013 

 

GOUVÈNÈ CUOMO VOYE BAY ASANBLE LEJISLATIF LA AVANPWOJÈ LWA POU KREYE KONSÈY 

RESTRIKTIRASYON FINANSYE POU GOUVENMAN LOKAL KI GEN GWO PWOBLÈM 
 

Lidè Gouvenman Lokal nan Tout NYS Sipòte Konsèy Restriktirasyon Gouvènè a Pwopoze a  

 

Gouvènè Andrew M. Cuomo te voye jodi a bay Asanble Lejislatif la yon avanpwojè lwa pou kreye yon 

Konsèy Restriktirasyon Finansye pou gouvenman lokal ki gen gwo difikilte. Pwopozisyon an tache nan 

dokiman sa. 

 

Gouvènè Cuomo: “Annou sispann pale sou pwoblèm lan. Annou kòmanse fè yon bagay sou sa. Paske 

nou pale sou pwoblèm lokalite ki gen pwoblèm fiskal yo pandan lontan, epi dezyèman, sispann ekri pil 

rapò sou sa. Kisa repons lan pral ye? Yon plan restriktirasyon ki endividyèl pou lokalite a. Albany pa 

menm ak Syracuse, li pa menm ak Buffalo, li pa menm ak Jamestown. Epi ou pap ka rete chita epi di sak 

bon pou youn bon pou yon lòt. Vini ak yo chak, travay ak yo pou soti ak yon plan.” Telechaje videyo 

deklarasyon Gouvènè a isit la.  

 

Pou plis detay sou pwopozisyon Gouvènè a, ale sou: http://www.governor.ny.gov/press/05142013-

restructuring-board-for-distressed-local-govts 

 

Lidè gouvenman lokal nan tout Eta New York te fè konnen sipò yo pou Konsèy Restriktirasyon Finansye 

Gouvènè a pwopoze a:  

 

Chef Egzekitif Konte Onondaga, Joanie Mahoney: “Nou apresye Gouvènè ap tande vwa gouvenman 

lokal epi ap bannou opsyon olyede manda. Mwen di bravo pou pwopozisyon yo Gouvènè a prezante  

jodi a, yo bay minisipalite yo mwayen adisyonèl yo bezwen pou yo jere pwoblèm fiskal yo genyen devan 

yo pandan yo genyen tou pri kap monte ak desizyon difisil nesesè yo dwe pran pou balanse bidjè yo.” 

 

Egzekitif Konte Nassau, Edward P. Mangano: “Mwen felisite Gouvènè Cuomo pou vre lidèship li montre 

nan chèche ede gouvenman lokal retabli apre ogmantasyon kou pansyon yo, sante ak manda san 

finansman ki te kontribiye nan strès sou bidjè minisipal nan tout Eta New York. Pandan l ap kenbe taks 

sou pwopriyete pandan twa ane swivi, administrasyon m lan ap takle pwoblèm nou erite nan men 

predesesè mwen an epi fè Konte Nassau tounen sou rayl li  grasa a eliminasyon $290 millyon nan depans 

initil.” 

 



 

Haitian Creole 

Chèf Egzekitif Konte Albany, Daniel P. McCoy: “Mwen vle felisite Gouvènè Andrew Cuomo pou 

pwopozisyon sa ki pral bay gouvenman lokal zouti yo bezwen pou abòde pwoblèm fiskal striktirèl,” te 

deklare Chèf Egzekitif Konte Albany, Daniel P. McCoy. “Pwopozisyon an pral ogmante diskisyon sou kijan 

nou ka travay ansanm pou devlope solisyon fiskal pou yon bon bout tan pou lidè gouvènman kapab 

garanti yon pi bèl fiti pou rezidan ak minisipalite konte.”  

 

Chèf Egzekitif Konte Chemung, Tom Santulli: “Mwen sipòte ak tout fòs efò Gouvènè Cuomo pou l kreye 

yon Konsèy Restriktirasyon Finansye ak ede minisipalite ki gen pwoblèm fiskal yo. Jan Gouvènè a te di sa 

klèman, li lè pou nou sispann pale sou pwoblèm lan epi pou nou trouse manch nou pou takle pwoblèm 

lan anfas. Moman an vini pou chanje jan gouvenman lokal fonksyone anvan nenm plis kominote vini 

ensòlvab finansyèman.” 

 

Chèf Egzekitif Konte Ulster, Mike Hein: “M aplodi inisyativ bold Gouvènè Andrew Cuomo a pou ede 

gouvenman lokal ki gen gwo difikilte yo nan tout Eta New York. Depi kòmansman ‘Gwo resesyon’ la, 

gouvenman lokal te griye nan ogmantasyon depans, ak anmenmtan yon ogmantasyon demann pou sèvis 

ak diminisyon revni. Antanke Chèf Egzekitif Konte Ulster ak Prezidan Asosyasyon Cheèf Egzekitif Konte 

NYSAC, li enpòtan pou nou anpil  pou n konnen gouvenman lokal ki gen gwo difikilte pral gen sipò Biwo 

Gouvènè a ak anpil resous eta a. M espere anpil  inisyativ sa pral ede gouvenman lokal ki mande èd pou 

refòme ak restriktire operasyon yo nan pi ba kou epi kreye plis efikasite pou kontribiyab nou yo.” 

 

Egzekitif Konte Oneida, Anthony J. Picente (Diskou nan Evenman 14 me a): “Mèsi Gouvènè epi mèsi 

pou lidèship ou sou kesyon sa epi pou sa ou te fè pou Eta New York. Onon Asosyasyon Konte yo, mwen 

kontan isit la ak patenè nou yo pou gade nan ki fason tout konte upstate ak konte patikilye, gouvenman 

lokal, vil, ka jwenn èd nou bezwen nan sa ki gen pou wè ak peryòd ekonomik difisil. Gouvènè a te 

rekonèt sa epi administrasyon li a te mete devan plizyè pwoblèm ki te jwenn solisyon. Soulajman 

Medicaid direktè bidjè a pale sou li a depi komansman epi travay ansanm ak plafon 2% epi rann li 

abòdab pou rezidan yo kontinye devlope ak pwospere nan upstate New York. Kidonk,  mwen akeyi, epi 

Asosyasyon Konte yo akeyi pwosesis sa epi nan sa ki gen pou wèak travay ansanm ak sekirite piblik ak 

otorite ak sendika ponpye ki vini jwenn nou isit la jodi a. Se fonksyon majè gouvenman lokal pou sante 

piblik ak sekirite yo epi yo se patenè valab nou rekonèt chak jou epi nou  bezwen rantre nan yon 

patenarya ak yo pandan nap chèche fason pou founi tout sèvis sitou pou rezidan nou yo ak pi piti kou 

posib. Kidonk se yon pwopozisyon nou sipòte sensèman. Travay ak gouvènè a jan nou te fè sa nan tan 

pase pou kontinye vanse ak pwoblèm sa epi se yon gwo zouti pou gouvenman lokal pou gade fason pou 

yo restriktire grasa ekspètiz ki genyen nan eta a epi travay men nan men ak patenè nou yo nan bon jan 

travay pou jwenn fason gouvenman ka responsab tèt yo nan yon ekonomi kap chanje ak teknoloji kap 

chanje, kidonk gouvènè nou di w mèsi epi nou remèsye w pou lidèship ou sou pwoblèm sa ak tout lòt 

pwoblèm. “ 

 

Chèf Egzekitif Konte Dutchess, Marcus J. Molinaro: “M aplodi pwopozisyon Gouvènè a pou itilize 

pouvwa ak resous Eta a pou ede kominote ki gen pwoblèm pri kap monte ak revni kap desann. Pandan 

lidè eta nou yo dwe kontinye fè soulajman manda ak lòt mezi refòm vin yon reyalite, se yon etap 

pwoaktif pou ede kominote jwen mwayen pou transfòme epi restriktire òganizasyon yo pou bese kou 

jeneral gouvenman an.” 

Bill Farber, Prezidan, Konsèy Sipèvizè Konte Hamilton: “Konsèy Restriktirasyon Finansye Gouvènè 

Cuomo a se yon etap pwoaktif ki anplas, avan tout minisipalite rive nan nivo kriz sa, sa ki ta mande yon 

Konsèy Kontwol konkrè. Epitou, se sètenman yon gwo pa, pou genyen yon pwosesis ki konsidere 

diferans endividyèl ant minisipalite yo, epi mete ansanm meyè ekspè fiskal onivo eta, lokal pou bay yon 

evalyasyon detaye ak plizyè seri rekòmandasyon. Sa te dwe fèt lontan pou gouvenman onivo eta ak lokal 

te travay ansanm antanke patnè pou jwenn solisyon pou pwoblèm yo tout genyen, epi, m ap remèsye 

Gouvènè a poutèt li fè inisyativ sa vanse.” 

 

Majistra Thomas S. Richards, Vil Rochester: « Konsèy Restriktirasyon Finansye ki pwopoze a se yon lòt 

fason pou rekonèt difikilte finansye vil yo genyen yo striktirèl epi reyèl . Patikilyèman, anons Gouvènè a 

souliyen disparite ki genyen nan finansman Ed ak Prim ankourajman pou Minisipalite (Aid and Incentives 

to Municipalities, AIM) Rochester te resevwa konpare ak rès vil upstate yo. Mwen remèsye li pou 

atansyon li genyen pou sitiyasyon nou ak pou lòt opòtinite pou pote dosye a onivo eta a. Nou panse vil 

tankou Rochester,  menm jan distri lekòl resevwa, bezwen yon baz sipò pi laj pase taks sou pwopriyete. 

Nou pral gade ak enkyetid nan Konsèy Pwopoze a pou wè si gen nouvo lide, strateji ak petèt finansman 

pou ede Rochester. » 

 

Majistra Paul A. Dyster, Vil Niagara Falls: “Se ekstraòdinè finalmen pou genyen yon Gouvènè New York 

State ki rekonèt bezwen pou zouti fiskal modèn pou abòde pwoblèm fiskal anpil minisipalite upstate 

genyen. Pwopozisyon Gouvènè Cuomo fè jodi a montre lap tande sa gouvenman lokal yo ap di sou 

bezwen yo genyen pou nouvo opsyon pou fè fas ak pwoblèm kwonik reveni ki pa ni monte ni desans ak 

ogmantasyon depans. Nou tout konnen nou genyen chwa difisil ki pou fèt, men sa ede pou nou gen 

nouvo ide sou tab la. Bravo pou Gouvènè Cuomo dèske li te fè gouvenman eta vin yon pati nan solisyon 

an olyede —jan anpil gouvenman lokal santi se konsa sa te konn fèt—reprezante yon pati nan pwoblèm 

lan.” 

 

Majistra Byron Brown, Vil Buffalo: “Lè yo mete ansanm meyè ekspè fisak ak lidè nan gouvenman eta a 

pou ede minisipalite jwenn kay fiskal yo annòd, Gouvènè Cuomo ap bay vil nan upstate New York 

opòtinite pou chita ansam epi travay kolektivman sou konstriksyon yon blueprint pou yon gouvenman 

lokal sound. Defi vil upstate yo genyen an difisil epi solisyon yo pa fasil, men Gouvènè a te di klè lontan 

sa nou nan pwoblèm sa ansanm.” 

 

Majistra Jerry Jennings, Vil Albany: “Pwoblèm finansye vil upstate New York tankou Albany yo genyen 

yo pap rezoud fasilman, men Gouvènè Cuomo bay garanti nou pa pral rezoud yo pou kont nou. 

Pwopozisyon li a pou yon konsèy restriktirasyon se yon mezi enpòtan ki pral ede gouvenman lokal 

idantifye pi bon pratik sou wou pou redrèsman fiskal ak kwasans ekonomik.” 

 

Majistra Brian Tobin, Vil Cortland: “Antanke Majistra Vil Cortland, m aplodi òf Gouvènè a pou ede 

minisipalite lokal yo ak pwoblè fiskal yo tout genyen yo. Lidèship solid Gouvènè Cuomo a ap ede Eta 

New York nan youn nan moman pi difisil nan istwa resans li M ap tann ak enpasyans pou yon dyalog 

kontini sou kijan po pi byen sèvi popilasyon I New York la grasa yon remaniman nan kijan gouvenman fè 

biznis nan gwo eta nou an.” 

Majistra Robert Palmieri, Vil Utica: “Gouvènè Cuomo sipoze kmòmanse reaching out ebi pay vil Upstate 

yon zouti adisyonèl pou ede jere finans ak bidjè pandan moman fiskal difisil. Konsèy Restriktirasyon 

Finansye a pral pèmèt minisipalite ki gen difikilte yo chita sou tab ak otorite eta ak ekspè finansye pou 

egzamine chak opasyon sou tab la epi rezouse pwoblèm ki la lontan yo yon mannyè definitif. Isit nan 

Utika, nou pral gade pwopozisyon Gouvènè a epi kontinye travay ansanm ak patenè onivo eta nou yo 

pou fè tou sa nou kapab pou garanti vil nou an gen sante fiskal epi sound.” 

 

Majistra Sam Teresi, Vil Jamestown (Diskou nan Evenman 14 me a): “Se premye fwa mwen kapab di 

genyen yon rekonesans jeneral ak yon tantativ pou konprann pwoblèm ekonomik striktirèl anrasine jis 

nan fon vil yo patikilyèman ak gouvenman lokal anjeneral nan tout rejyon upstate la genyen depi plizyè 

jenerasyon epi yon konpreyansyon ki pral bay plis pase apwòch tradisyonèl yo, pou itilize tèm Gouvènè 

a, kache dèyè rapò sou pwoblem ki egziste depi plizyè jenerasyon ak yon nouvo apwòch pou modènize 

ak restriktire, epi mwen wè pwopozisyon sa jodi a kòm yon lòt mwayen pou ale nan kòf zouti a pou 

gouvenman lokal.” 

 

Prezidan Konsèy de Vil Long Beach, Scott Mandel: “Gouvenman lokal bezwen èd, epi Gouvènè Cuomo 

ap bay nou yon zouti itil pou right size finans nou yo epi jere pwoblèm fiskal nou erite yo. Konsèy 

retrikstirasyon gouvènman lokal la pral mete ansanm meyè ekspè finansye ak lidè lokal pou rezoud 

pwoblèm ak kenbe gouvenman nou yo sou wout stabilite ak sante fiskal. Mwen bat bravo pou Gouvènè 

Cuomo pou pwopozisyon li a.” 

 

Kontwolè Buffalo Mark J.F. Schroeder te di konsa: “Jis kounye a y ap soti anbe dizan kontwol yon 

konsèy, moun Buffalo konnen kijans yon kriz fiskal ka koze dega. Konsèy Restriktirasyon Gouvènè 

Cuomo’ a ap asire okenn kominote nan eta pap gen pou andire difikilte finansye Buffalo te genyen yo Ak 

kou kap monte ak reveni kap bese, minisipalite ap gade to eta pou solisyon ki konsevwa pou bezwen ak 

defi inik yo. Se egzakteman sa pwopozisyon sa ap pwopoze, epi m ap remèsye Gouvènè Cuomo pou 

lidèship li ak angajman bò kote gouvenman lokal.” 

 

Majistra Thomas W. Gillen, Vil Oswego: “Se yon bagay tout moun konnen, sitiyasyon ekonomik pa 

menm nan tout Eta New York. Nan Upstate NY, vil, minisipalite ak vila nou ayo ap gen nouvo pwoblèm 

fiskal. Vil Oswego te rezistan nan tanpèt ekonomik pase lòt kominote, yet nou blije rezoud pwoblèm sa 

yo ak yon kras resous ekonomik. Pwopozisyon Gouvènè Cuomo a pou yo kreye yon Konsèy 

Restriktirasyon Finansye pou gouvenman lokal ki gen gwo difikilte se bon nouvèl pou minisipalite yo nan 

Eta a. Se pa yon sekrè anpil gouvenman lokal ap lite ak finans epi bezwen èd. Ekspètiz Konsèy sa pral 

pote pou ede gouvenman lokal la is welcome epi pral ede ranfòse finans nou yo pandan ane kap vini yo. 

Konsèy Restriktirasyon Finansye pwopoze a pral sèvi kòm yon resous pou kominote sa yo kap fès fas ak 

gwo  kriz ekonomik grav.” 

